
 
 
 
 
 
 
 
 
 
 
 
 
 
 
 
 
 
 

 Qupperneq 1/4 

Naalagaaffimmi oqartussaasut sakkutuujunngitsut Savalimmiuni 
aamma Kalaallit Nunaanni erfalasulertarnerannut najoqqutassat 

 
Savalimmiuni aamma Kalaallit Nunaanni naalagaaffimmi oqartussaasunut 
sakkutuujunngitsunut erfalasulertarnermut najoqqutassat ataaniittut aalajan-
gersarneqarput. Erfalasumik annoraaminermik imaluunniit atortussamik as-
sigisaanik nalinginnaasumik annertussusilimmik erfalasulerfimmi erfalasu-
lerneq, erfalasulernertut paasineqassaaq. Tamatuma saniatigut erfalasuler-
fimmit nalinginnaasumik takitigisumit erfalasulerneq taamaallaat ilaatin-
neqarpoq, tamannalu isumaqarpoq erfalasulerfik 4 meterinik imaluunniit 
taakku sinnerlutik takitigissasoq, tassani erfalasulerfik pigisamut aalaak-
kaasumut ilaassalluni imaluunniit aalajangersarneqarsimalluni, matumani 
naatsiivimmi imaluunniit illoqannginnersami, imaluunniit illup qaliani 
imaluunniit saavani erfalasulerfiup toqqavia imaluunniit erfalasulerfiup ik-
kunnissaanut atortoq uertittagaq ilanngullugit. 
 
Savalimmiuni aamma Kalaallit Nunaanni naalagaaffimmi oqartussaasut 
sakkutuujunngitsut, erfalasulerfimmik ataasiinnarmik atuisinnaasut, naala-
gaaffiup oqartussaasuinut nalinginnaasumik ulluni pisortatigoortumik erfa-
lasulerfiusussani, Inatsiseqarnermut ministereqarfiup aalajangersagaani, er-
falasoq akulaasalik Dannebrog erfalasorissavaat.  
 
Nalinginnaasumik pisortatigoortumik ullut erfalasulerfiusussat tassaapput 
ullut, nunamut tamarmiusumut immikkut pingaaruteqartut, matumani ilagi-
innut tunngasumik nalliuttut aamma kunngikkormiut inuuissiorfii, taakkulu 
kaajallaatitaq nr. 10155, 19. december 2024-imeersoq malillugu pisortatigo-
ortumik ullut erfalasulerfiusussat pillugit Inatsiseqarnermut ministereqar-
fiup kaajallaasitaani takuneqarsinnaapput.  Ukiumiit ukiumut ilagiinnut 
tunngasumik nalliuttut nikittarput, aamma taamaammat ukiut tamaasa ukiup 
naalernerani Inatsiseqarnermut ministereqarfiup nittartagaani ukiumut 

takkuttussamut ullut erfalasulerfiusussat ullui pillugit nalunaarsuiffik tama-
nut saqqummiunneqartarpoq. 
 
Kalaallit Nunaanni inuiattut ullorsiorneq ulloq 21. juni nalinginnaasumik 
pisortatigoortumik erfalasulerfiuvoq.  Ullormi tassani, Dannebrogimut aku-
laasalimmut taarsiullugu, Savalimmiuni aamma Kalaallit Nunaanni naala-
gaaffimmi oqartussaasuni sakkutuujunngitsuni tamani kalaallit erfalasuat, 
Erfalasorput, erfalasorineqassaaq. 
 
Savalimmiut nunatut ulloq nalliuttorsiorfiat Ólavsøkudag (Olai Dag), ulloq 
29. juli taamatuttaaq nalinginnaasumik pisortatigoortumik erfalasuler-
fiuvoq.  Ullormi tassani Dannebrogimut akulaasalimmut taarsiullugu, Sa-
valimmiuni aamma Kalaallit Nunaanni naalagaaffimmi oqartussaasuni sak-
kutuujunngitsuni tamani savalimmiut erfalasuat, Merkið, erfalasorineqas-
saaq.    
 
Naalagaaffimmi oqartussaasunut nalinginnaasumik pisortatigoortumik erfa-
lasulerfiusussat saniatigut, immikkut ittumik erfalasulernissaq Inatsiseqar-
nermut ministereqarfiup peqqussutigisinnaavaa, tamatumalu kingorna 
naalagaaffimmi oqartussaasut sakkutuujunngitsut il.il. Dannebrogimik aku-
laasalimmik erfalasulerfik qiteqqunnagu erfalasulissapput imaluunniit erfa-
lasulerfik qiteqqullugu erfalasulissallutik.  Tamanna assersuutigalugu naala-
gaaffimmit allamit pisortatigoortumik tikeraartoqarnermi imaluunniit nuna-
mut immikkut ittumik pingaarutilinnik allanik pisoqarnerani, assersuuti-
galugu kunngikkormiut qitornartaarneranni, kunngikkormiut ilaasa toqu-
neranni aamma kunngit nikinneranni, pisinnaavoq.  Pisuni immikkut ittuni 
taamaattuni, Danmarkimi taamaallaat pingaaruteqartutut nalilerneqartuni, 
assersuutigalugu naalagaaffinnit allanit pisortatigoortumik Danmarkimi ti-
keraartoqarnerani, Savalimmiuni imaluunniit Kalaallit Nunaanni naalagaaf-
fimmi pisortat sakkutuujunngitsut erfalasulernissartik pinngitsoortissinnaa-
vaat.  Tamatuma pinnginnerani naalagaaffimmi oqartussaasut sak-
kutuujunngitsut ataatsimoorlutik erfalasulernissamik ataqatigiissaarinissaat 
kaammattuutigineqarpoq. 
 
Najukkami immikkut ittumik erfalasulertarnermik ileqqoq ineriartortin-
neqarsimanngippat, ulluni allani, nalinginnaasumik ulluni pisortatigoor-
tumik erfalasulerfiusussaanngitsuni imaluunniit naalagaaffimmi oqar-
tussaasunut immikkut ittumik ulluni erfalasulerfiusussaanngitsuni, Sa-
valimmiuni aamma Kalaallit Nunaanni naalagaaffimmi oqartussaasut sak-
kutuujunngitsut aallaaviatigut Dannebrogimik akulaasalimmik 

erfalasulertariaqanngillat.  Ulloq alla taamaattoq ullortut erfalasulerfissatut 
Savalimmiuni imaluunniit Kalaallit Nunaanni aalajangersarneqarsimappat, 
ilanngussanut 1-imut aamma 2-mut naapertuuttumik, naalagaaffimmi oqar-
tussaasut sakkutuujunngitsut taama tulleriillutik, savalimmiut erfalasuat 
Merkið, aamma kalaallit erfalasuat, Erfalasorput atorlugu erfalasulernissaat 
kaammattuutigineqarpoq.  
 
Savalimmiuni imaluunniit Kalaallit Nunaanni pisortatigoortumik ullut erfa-
lasulerfiusussat aamma Danmarkimi nalinginnaasumik pisortatigoortumik 
ullut erfalasulerfiusussat imaluunniit immikkut ittumik ullut erfalasulerfi-
usussat akornanni assigiittoqarpat, taakkunani erfalasulerfik qiteqqunnagu 
erfalasulertoqarluni, erfalasulernermut pissutaasoq taamaallaat Danmarkimi 
pingaaruteqartutut nalilerneqanngippat, assersuutigalugu Danmarkimi 
naalagaaffimmit allamit pisortatigoortumik tikerartoqarnerani, erfalasuler-
fik qiteqqunnagu Dannebrogimik akulaasalimmik erfalasulertoqassaaq.  Er-
falasulerneq taamaallaat Danmarkimi pingaaruteqartutut nalilerneqarpat, 
savalimmiut erfalasuat Merkið, imaluunniit kalaallit erfalasuat, Erfalasor-
put, naalagaaffimmi oqartussaasut sakkutuujunngitsut erfalasuliutissagaat 
kaammattuutigineqarpoq.  Tamatuma pinnginnerani naalagaaffimmi oqar-
tussaasut sakkutuujunngitsut ataatsimoorlutik erfalasulernissamik ata-
qatigiissaarinissaat aammattaaq kaammattuutigineqarpoq. 
 
Dannebrogimik erfalasulernermut pissutaasoq taamaallaat Danmarkimi 
pingaaruteqartutut nalilerneqanngippat, Savalimmiuni imaluunniit Kalaallit 
Nunaanni pisortatigoortumik ulluni erfalasulerfiusussani, taakkunani erfa-
lasulerfik qiteqqullugu erfalasulertoqarluni, taakkulu Danmarkimi immik-
kut ittumik ullut erfalasulerfiusussat, taakkunani erfalasulerfik qiteqqullugu 
erfalasulertoqarluni, assigippatigit, erfalasulerfik eqiteqqullugu Dannebro-
gimik akulaasalimmik erfalasulertoqassaaq.  Erfalasulerneq taamaallaat 
Danmarkimi pingaaruteqartutut nalilerneqarpat, savalimmiut erfalasuat 
Merkið, imaluunniit kalaallit erfalasuat, Erfalasorput, naalagaaffimmi oqar-
tussaasut sakkutuujunngitsut erfalasuliutissagaat kaammattuutigineqarpoq.  
Tamatuma pinnginnerani naalagaaffimmi oqartussaasut sakkutuujunngitsut 
ataatsimoorlutik erfalasulernissamik ataqatigiissaarinissaat aammattaaq 
kaammattuutigineqarpoq. 
 
Savalimmiuni imaluunniit Kalaallit Nunaanni pisortatigoortumik ullut erfa-
lasulerfiusussat aamma Danmarkimi immikkut ittumik ullut erfalasulerfi-
usussat akornanni assigiittoqarpat, taakkunani pisumi ataatsimi erfalasuler-
fik qiteqqullugu erfalasulertoqarluni aamma pisup aappaani erfalasulerfik 



 Qupperneq 4/4 

qiteqqunnagu erfalasulertoqarluni, erfalasulerfik qiteqqullugu erfalasuler-
neq tamatigut pingaarnerutinneqassaaq.  Assersuutigalugu Savalimmiuni 
imaluunniit Kalaallit Nunaanni pisortatigoortumik ullut erfalasulerfiusus-
sat, taakkunani erfalasulerfik qiteqqullugu erfalasulertoqarluni, taakkulu 
Danmarkimi immikkut ittumik ullut erfalasulerfiusussat, taakkunani erfa-
lasulerfik qiteqqunnagu Dannebrogimik akulaasalimmik erfalasulertoqar-
luni, assigippatigit, savalimmit erfalasuat Merkið, imaluunniit kalaallit er-
falasuat, Erfalasorput, atorlugu erfalasulerfik qiteqqullugu erfalasulertoqas-
saaq. 
 
Naalagaaffimmi oqartussaasut sakkutuujunngitsut, erfalasulerfinnik mar-
lunnik nappaasimappata, nalinginnaasumik pisortatigoortumik ulluni erfa-
lasulerfiusussani, imaluunniit immikkut ittumik ulluni erfalasulerfiusussani, 
Savalimmiuni imaluunniit Kalaallit Nunaanni pisortatigoortumik ullut erfa-
lasulerfiusussat assigisaanni, nalinginnaasumik pisortatigoortumik ulluni 
erfalasulerfiusussani Dannebrogimik akulaasalimmik erfalasulertoqassaaq 
aamma savalimmiut erfalasuat, Merkið, imaluunniit kalaallit erfalasuat, Er-
falasorput, atorlugit erfalasulertoqassaaq.  Nalinginnaasumik pisortatigoor-
tumik ullut erfalasulerfiusussat imaluunniit immikkut ittumik ullut erfalas-
ulerfiusussat, Savalimmiuni imaluunniit Kalaallit Nunaanni pisortatigoor-
tumik ullut erfalasulerfiusussat assigippatigit, taakkunani Dannebrogimik 
akulaasalimmik erfalasulerfik qiteqqullugu erfalasulertoqarluni, assi-
gisaanik savalimmiut erfalasuat, Merkið, imaluunniit kalaallit erfalasuat, 
Erfalasorput, erfalasulerfik qiteqqullugu erfalasulertoqarsinnaavoq. 
 
Tamatuma saniatigut pisuni immikkut ittuni, taakkunani erfalasulerneq pit-
saasumik iliornerussasoq oqartussaasut nalilerpatigit, imaluunniit najuk-
kami immikkut ittumik ileqqup tamanna malitsigippagu, taama tulleriillutik, 
Dannebrog akulaasalik, savalimmiut erfalasuat, Merkið, imaluunniit kalaa-
llit erfalasuat, Erfalasorput, naalagaaffimmi oqartussaasut sakkutuujunn-
gitsut erfalasuliussinnaavaat.  Pisuni immikkut ittuni taamaattuni erfalasu-
lernissaq sioqqullugu naalagaaffimmi oqartussaasut sakkutuujunngitsut ata-
atsimoorlutik erfalasulernissamik ataqatigiissaarinissaat kaammattuutigi-
neqarpoq.  

 


